
Ex litteris Joannis Burghesii datis Duaci die XI. februarii 1607.

Habent et alias ex Baii fontibus haustas opiniones, de
fide, de contritione, de charitate, quae merito nonnullos offendunt. Fidem in haeretico supernaturalem circa reliquos articulos remanere posse. Contritionem plerumque sine sacramento confessionis ad peccati remissionem non sufficere. Charitatem habitualem venialibus peccatis revera imminui. Hos et alios merito improbandas opiniones, si tuae Ill.mae Amplitudini gratum erit, missis thesibus et scriptis comprobabo.

